
МАТЕМАТИКА ПӘНІНЕН ОҚУ МАТЕРИАЛДАРЫНЫҢ САПАСЫНЫҢ 

МАҢЫЗЫ ЖӘНЕ ОҚУШЫ ҚЫЗЫҒУШЫЛЫҒЫНА ӘСЕРІ 

 

Жұмахан Нұршат Дулатқызы 

nurshat.zhumahan@mail.ru 

Л.Н. Гумилев атындағы ЕҰУ Механика-математика факультеті 

Алгебра және геометрия кафедрасының магистранты, 

Астана қ., Қазақстан 

Ғылыми жетекшісі – Дуйсенгалиева Б.А. 

 

Математика көптеген салаларда жетістікке жетуге көмектесетін негізгі пән болып 

саналады. Техника мен ғылымның дамуынан бастап, қаржы және бизнес мәселелерін 

меңгеру және күнделікті өмірдегі қолданбалы математикаға дейін керек білімді қамтыған 

пән. Сол себептен де, мектеп қабырғасында математика пәнін жетік меңгеру керек. Ал оны 

меңгеру барысында оқулықтың алар орны маңызды.  Мектепте білім алушылардың 

математикалық қабілеттерін дамытатын, болашақ академиялық және кәсіби біліміне негіз 

болатын сапалы оқулықтар қажет. Бұл мақалада мектептегі сапалы математика 

оқулықтарының маңызы және олардың оқушылардың дамуы мен болашағына оң әсері 

қарастырылады. 

Біріншіден, сапалы математика оқулықтары математиканы оқытудың құрылымдық 

және жан-жақты тәсілдерін қарастырады. Бұл оқулықтар осы саланы жетік менгерген 

оқулық жазушы мамандарымен әзірленген және математикалық түсініктер мен 

дағдыларды логикалық, дәйекті түрде меңгеруді қамтамасыз ететін оқу бағдарламасына 

негізделеді. Оқулық білім алушылардың  өздерінің академиялық және кәсіби мансабында 

сүйенетін математикалық білімнің берік негізін қалауға көмектеседі.  Сапалы математика 

оқулықтарында сонымен қатар оқушыларға ұғымдарды түсінуге және тиімді қолдануға 

көмектесу үшін жаңа ұғымдарды, мысалдарды және қолданбалы есептер нақты 

көрсетіледі. 

Екіншіден, сапалы математика оқулықтары оқушыларға өз қарқынымен оқуға 

мүмкіндік береді. Оқушылардың математикалық қабілеті мен ақпараттарды қабылдау 

тәсілдері және қабілеті әртүрлі деңгейде болатындығы ескеріледі. Сапалы математика 

оқулықтары оқушыларға ұғымдарды түсінуге көмектесетін мысалдар, диаграммалар және 

қолданбалы есептер сияқты әртүрлі оқу ресурстарын қамтиды. Сондай-ақ оқушылар 

сапалы оқулықтың көмегімен өтілген тақырыптарды бекітіп және түрлі дағдыларын 

дамыта алады. 

Үшіншіден, сапалы математика оқулықтары оқушылардың белсенділігі мен ынтасын 

арттыра алады. Математика көптеген оқушылар үшін қиындық туғызатын пәндердің бірі 

және білім алушының қызығушылығының жоғалуы көптеп кездеседі. Сапалы математика 

оқулықтарында математикалық ұғымдарды нақты өмірлік жағдайлармен 

байланыстыратын қызықты және өзекті мысалдар болуы керек. Бұл оқушы назарын 

аударып, қызығушылығын арттыратын себептердің бірі. Математиканың маңыздылығын 

түсіне білген оқушы тақырыпты меңгергенде өзін белгілі бір жетістікке жеткенін, 

білімінің керектігін түсінеді. 

Төртіншіден, сапалы математика оқулықтары мұғалімдерге де пайдалы болуы керек. 

Мұғалімдер сабақтарының жоспарын даярлау барысында қажетті материалдардың басым 

көпшілігін осы оқулықтан алатын мүмкіндік жасалу керек. Сонымен қатар әртүрлі 

деңгейдегі оқушыларға ұсынылатын деңгейлік тапсырмалар мен қатар бағалау кезінде 

қолданылатын тапсырмалардың да болғаны тиімді. 

Мектеп математика оқулықтарының сапасын бағалау аса оңай мәселе емес, бірақ 

математика оқулығының сапасын анықтауға көмектесетін бірнеше маңызды факторлар 

бар. Ал оқушы қызығушылығын арттыру үшін қандай факторларға назар аудару керек? 

Тақырыптарды оқушылардың өзі зерттей отырып бастауына ықпал ететін 

тапсырмалармен бастау (Оқушы өзі ойналып, сабақ мақсатына жеткендіктен, жаңа 

тақырыптың есте сақталуы жоғары мүмкіндікке ие). 

НЗМ және «Атамұра» баспаларындағы 𝑦 = √𝑥 функциясының графигі 

тақырыбының теориялық бөлімдерін қарастырып көрейік. Назарбаев Зияткерлік 

мектептері ұсынған оқулықта оқушы тапсырмаларды қадам-қадамымен жасай отырып, 

нәтижеге өзі жетеді. Ал «Атамұра» баспасы ұсынған оқулықта, мәліметтер талданып 

көрсетілген.  

   
 

Қосымша мәтін баланың қызығушылығын арттыратындай қызықты фактілер мен 

күнделікті қолданыста болатын жағдаяттармен байланысқаны жақсы ықпал тигізеді. 

Тарихи әңгімелер қазіргі оқушылардың қызығушылағына әсер ету деңгейі, қолданбалы 

математикаға қарағанда әлде қайда төмен. 

 
 

Мысалы, мына оқулықта иррационал санды күнделікті баспа қағаздары арқылы 

жақсы жеткізе алған. 

Мектептерде қолданыста жүрген оқулықтарда иллюстрациялардың мүмкіндіктерін 

толықтай, дұрыс қолдана білмеген, әлі де дамытатын тұстары көп. 

Төменде 6-сынып оқушыларына арналған математика пәнінің оқулықтары 

көрсетілген. Баланың қай оқулықты таңдап, қай оқулықпен білім алуға деген 

қызығушылығы артады? 6-сынып оқушысы бастауыш сынып оқушысы болмаса да, бала 

үшін түс, көрнекілік үлкен рөл атқарады. Түрлі-түсті бояуға толы оқулық беті, сол бетте 

жазылған ақпараттардың деңгейін оңай деп қабылдауға ықпал етеді. 

 
 

Шетелдік зерттеуші Ольга Волкоффтың мақаласына сүйене отырып, орыс тілді 

ресейлік Алгебра оқулығы және фин елінің Математика оқулығын салыстыруын 

қарастырар болсақ, егер оқулықта тиімді әдістер мен мысалдар болса, оқушы тақырыпты 

жақсы меңгереді деген гипотеза жасауға болады. Орыс оқулықтарында көптеген оқу 

міндеттері қамтылған және осы міндеттердің барлығына теориялық түсіндірулер 

жүргізілген. Алгеба оқулығында тапсырмалар механикалық сипатта болды, яғни 

оқушыларға дайын формулаларды есептеу барысында қолдануға негізделген. Фин 

оқулықтарында қосымша өмірлік маңызы бар, практикалық есептер және жобалық 

жұмыстар көптеп кездеседі. Яғни оқушы бұл тақырыпты не үшін оқып және не үшін 

үйреніп жатқанын, оны нақты өмірде қалай пайдалана алатынын біле алады.   

Сонымен қатар фин оқулықтары онлайн платформалармен қамтамасыз етілген. 

Мысал ретінде  https://opepalvelu.otava.fi/  сайтын айта аламыз. Бірақ бұл сайт арнайы 

тіркелуді талап етеді, қолдану мүмкіндігі Отава өңірінде тұратын мұғалімдер мен 

оқушыларға ғана берілген. Бір қарағанда оқулықтың жай ғана электронды нұсқасы ретінде 

көрінетін бұл сайтта тапсырмаларды жұмыс дәптеріне орындағандай орындап, мұғалімге 

тексертуге жіберуге болады және кітап бетіндегі суреттерді, фигураларды өз қалауындай 

жылжыту арқылы тақырыпты, формулаларды түсінуге мүмкіндік көбірек. Біздің елімізде 

арнайы сайттар болғанымен, тапсырмалар саны азырақ және түрлі анимациялық 

мүмкіндіктерді кеңінен қолдана алмаған. 

Сауалнама жүргізу арқылы оқушылардың 72%-ы оқулықтардағы суреттердің, 

сызбалардың анығырақ, қазіргі оқулықтарындағы көрнекіліктерге қарағанда өзгеше 

болғанын қалайды екен және әлем бойынша білім деңгейі жоғарғы нәтиже көрсетіп тұрған 

https://opepalvelu.otava.fi/

Фин елінің зерттеушілері де оқушы пәнді меңгеру үшін ең алдымен оның қызығушылын 

оятып, пәннің маңызын көрсете білген жөн деп санайды.    

Оқулық оқушының білім алуында үлкен рөл атқарады. Мектеп қабырғасында 

оқушылар білім-дағдыларын, қабілеттерін шыңдап, өмірлік ұстанымдарын айқындайды. 

Оқулық әрдайым жаңартылып, дамып отыру керек. Оқушының білім алу процессін 

жетілдіру үшін жоғарыда аталған факторларға ерекше мән бере отырып, оқулық сапасын 

арттыру керек. Әрине технологиялар дамыған, жаңалықтар ғасырында көптеген 

ғылымдардың фундаменті саналатын математика пәніне және оның оқулығына аса назар 

аударған жөн. 

Векторная алгебра - это раздел математики, который изучает свойства и операции, 

связанные с векторами. Вектор - это направленный отрезок прямой. Он может 

использоваться для представления различных физических величин, таких как скорость, 

ускорение, сила и момент. Векторы обычно обозначаются буквами с стрелкой над ними, 

например a

. 

Векторная алгебра имеет широкое применение во многих областях, включая физику, 

инженерию, компьютерную графику, робототехнику, экономику, статистику и многие 

другие. Ниже перечислены некоторые из основных областей, где векторная алгебра играет 

важную роль: 

1. Физика: векторная алгебра используется для описания физических величин, 

таких как скорость, ускорение, сила и момент силы. Она также используется для 

описания движения объектов в трехмерном пространстве. 

2. Инженерия: векторная алгебра применяется для решения различных задач, 

связанных с конструированием и проектированием. Она используется для 

